
Til allar løgtingsmenn

Viðvíkjandi málinum um frítíðarskúlan á Tvøroyri
Á fundi í landsstýrismálanevndin tann 18. november 2004, umrøddi nevndin áheitan frá Páll á Reynatúgvu, løgtingsmanni, um at taka upp málið um setan av leiðara fyri frítíðarskúlan á Tvøroyri. 

Vísandi til § 5, stk. 2 í starvsskipan nevndarinnar, og á at Løgtingsins Umboðsmaður viðgjørdi eina kæru frá Føroya Pedagogfelag um málið, varð nevndin tá samd um ikki at taka málið til viðgerðar. 

Nevndin hevur tó biðið um og hevur fingið sendandi avrit av endaligu niðurstøðuni hjá umboðsmanninum.

Av tí, at umboðsmaðurin heldur talan vera um, at álvarslig mistøk eru framd í hesum málinum, hevur hann sambært § 10, stk. 1 í umboðsmanslógini kunna formansskapin í Løgtinginum, løgmann og landsstýrismannin í almannamálum um hetta málið.

§ 12 í starvsskipanini fyri landsstýrismálanevndina ásetir, at: "Kemur landsstýrismálanevndin til ta niðurstøðu, at løgmaður ella landsstýrismaður hevur borið seg ólógliga at, verður hetta saman við grundgeving nevndarinnar skrivliga fráboðað kæraranum, løgmanni viðkomandi landsstýrismanni og øllum løgtingsmonnum".

Hóast nevndin ikki sjálv hevur kannað málið, hevur nevndin tikið niðurstøðuna hjá umboðsmanninum til eftirtektar og gjørt av at senda øllum løgtingsmonnum niðurstøðu umboðsmansins og grundgevingar hansara í málinum.

Avrit av hesum brævi er sent Hans Paula Strøm, landsstýrismanni, og Jóannes Eidesgaard, løgmanni.

N.v.
Kári P. Højgaard

